
Мёсzца септeмвріа въ к7-й дeнь. 
Всёхъ с™hхъ, въ земли2 брsнской просіsвшихъ. 

На вели1цэй вечeрни. 
На ГDи, воззвaхъ9 постaвимъ стіхHвъ }, и3 поeмъ стіхи6ры 

прaздника G, и3 с™hхъ стіхи6ры, глaсъ G9 
Пріиди1те, правослaвныхъ соб0ри,* с™ы6z, просіsвшыz 

въ предёлэхъ брsнскихъ, восхвaлимъ9* с™и1тєли и3 
сщ7енном§нки,* прпdбныz и3 кн•зи бlговBрныz,* м§нки и3 
и3сповёдники,* вкyпэ и3менyємыz и3 неименyємыz,* сjи 
бо вои1стинну дёлы и3 словесы2 и3 многови1днымъ житіeмъ* 
и3 t бGа даров†ніи* содёлашасz с™jи,* и4хже и3 гр0бы бGъ 
чудесы2 прослaви.* нhнэ же прослaвльшему и5хъ хrтY 
предстоsтъ* и3 м0лzтсz прилёжнw њ нaсъ,* люб0вію 
совершaющихъ свётлое и4хъ торжество2. 

Пріиди1те, правослaвіz ревни1теліе,* пёсньми 
восхвaлимъ бGом{дрыz с™и1тєли,* въ земли2 брsнской 
сл0во хrт0вы и4стины прaвw прaвившыz,* строи1тєли 
т†инъ б9іихъ,* сщ7eнства вэнцы2, бlгочeстіz џбразы,* 
цRкве хrт0вы столпы2 непоколеби6мыz,* бlговBрнымъ 
лю1демъ тє1плыz пос0бники* и3 мlтвенники њ душaхъ 
нaшихъ. 

Кто2 t земнор0дныхъ и3зречeтъ* ч{днаz в†ша 
житі•, прпdбніи nтцы2;* кjй же љзhкъ и3зглаг0летъ* 
сщ7є1нныz њ д©э п0двиги и3 п0ты вaшz;* вh бо въ мjрэ 
kви1стесz вои1стинну, ћкоже ѓгGли,* вс• нач†ла тьмы2 и3 
вл†сти лю6тыz* б9іимъ вспоможeніемъ побэди1сте,* 
пл0ть ўмертви1сте и3 д¦ъ њживи1сте* и3 зeмлю брsнскую 
нeбо друг0е сотвори1сте. 

И$ны стіхи6ры, глaсъ }9 

Бlжeнніи бGомyдріи кнsзіе,* въ предёлэхъ 
брsнскихъ бlговёрнw прaвившіи,* є3ђльскою мyдростію 
ўкрaшенніи,* свётлостію добродётелей блистaвшіи,* вы2 
нhнэ на нб7сёхъ предстоsще,* вёрныхъ сосл0віе 
њзарsете* и3 тьмY бэс0вскую tгонsете.* тёмже вaсъ, 
ћкw причaстники невечeрніz бlгодaти* и3 земли2 брsнскіz 
храни1тєли непосты6дныz,* почитaемъ, досточyдніи. 

М§нцы хrтHвы пребlжeнніи,* земли2 брsнскіz 
крaсное воспитaніе,* страд†ніz нивочт0же вмэни1сте* и3 
срамотY поношeніz презрёсте,* смeрть же ћкw 
пріwбрётеніе* жи1зни вёчныz со хrт0мъ,* рaдостнw 
њблобызaсте* и3 зeмлю кровьми2 вaшими напои1сте,* 
воздyхъ же преставлeніемъ њс™и1сте,* и3 нhнэ на нб7сёхъ 
њ нaсъ м0литесz непрестaннw,* бGови1дцы. 

Слaва, глaсъ №9 
Весели1сz њ гDэ, землE брsнскаz,* рaдуйсz и3 ликyй, 

вёрою правослaвною њбогати1вшисz,* тэлесA 
подви1жникwвъ и3 свидётелей и4стины* въ нёдрэхъ свои1хъ 
и3мyщи, ћкw сокр0вище,* наслади1сz чудeсъ, t ни1хъ 
и3стекaющихъ,* и3 ви1дzщи п0лкъ сeй с™hй,* t ви1димыхъ 
и3 неви1димыхъ врагHвъ тS њграждaющій,* бlгодaрнэ бGу 
возопjй9* гDи, слaва теб¨. 

И# нhнэ, прaздника. 
Вх0дъ. Прокjменъ днE. Чтє1ніz три2. 

Прbр0чества и3сaіина чтeніе. [ГлавA м7f.] 

Тaкw глаг0летъ гDь9* во врeмz пріsтное послyшахъ 
тS,* и3 въ дeнь сп7сeніz помог0хъ теб¨,* и3 создaхъ тS, 
и3 дaхъ тS въ завётъ kзhкwвъ,* є4же ўстр0ити зeмлю, 

и3 наслёдити наслёдіе пустhни,* глаг0люща сyщымъ во 
ќзахъ9 и3зыди1те9* и3 сyщымъ во тьм¨, tкрhйтесz.* на 
всёхъ путeхъ пасти1сz бyдутъ,* и3 на всёхъ стезsхъ 
пaжить и4хъ.* Не взaлчутъ, нижE вжaждутъ,* нижE 
порази1тъ и5хъ зн0й, нижE с0лнце9* но ми1луzй и5хъ 
ўтёшитъ |,* и3 сквоз¨ и3ст0чники в0дъ проведeтъ |.* И# 
положY всsкую г0ру въ пyть,* и3 всsкую стезю2 въ пaству 
и4хъ.* СE сjи и3здалeча пріи1дутъ, сjи t сёвера и3 м0рz, 
и3нjи же t земли2 пeрсскіz.* Да веселsтсz нб7сA, и3 
рaдуетсz землS9* да tрhгнутъ г0ры весeліе, и3 х0лми 
прaвду,* ћкw поми1лова бGъ лю1ди сво•,* и3 смирє1нныz 
людeй ўтёши.* Речe же сіHнъ9* њстaви мS гDь, и3 бGъ 
забh мz.* Е#дA забyдетъ женA nтрочA своE:* и3ли2 не 
поми1луетъ и3счaдіz чрeва своегw2:* ѓще ли же и3 си1хъ 
забyдетъ женA,* но ѓзъ не забyду тебE, глаг0летъ гDь. 

Премyдрости їисyса, сhна сірaхова, чтeніе. [ГлавA м7д.] 
Восхвaлимъ ќбw мyжы сл†вны и3 nтцы2 нaшz въ 

бытіи2.* Мн0гу слaву создA гDь въ ни1хъ вели1чіемъ свои1мъ 
t вёка.* Госп0дствующе во цaрствіихъ свои1хъ* и3 мyжіе 
и3мени1ти си1лою, совётующе рaзумомъ свои1мъ,* 
провэщaвшіи во прbр0чествахъ9* старBйшины людjй въ 
совётэхъ* и3 въ рaзумэ пис†ніz людjй.* Прем{драz 
словесA въ наказaніи и4хъ9* и4щуще глaса мусікjйска и3 
повёдающе пHвэсти во писaніихъ, мyжіе богaтіи, 
њбдаровaни крёпостію,* ми1рнw живyще въ жили1щихъ 
свои1хъ.* Вси2 сjи въ р0дэхъ прослaвлени бhша,* и3 во 
днeхъ и4хъ похвалA.* Сyть t ни1хъ, и5же њстaвиша и4мz, 
є4же повёдати хвалы6.* И# сyть, и4хже нёсть пaмzти, и3 
погиб0ша, ћкw не сyщіи,* и3 бhша ћкw не бhвше, и3 ч†да 

и4хъ по ни1хъ.* Но сjи мyжіе млcтивіи,* и4хже пр†вды не 
забвє1ны бhша,* съ сёменемъ и4хъ пребyдетъ д0брое 
наслёдіе,* и3сч†діz и4хъ въ завётэхъ.* Њстaсz сёмz и4хъ 
и3 ч†да и4хъ по ни1хъ,* до вёка пребyдетъ сёмz и4хъ,* и3 
слaва и4хъ не потреби1тсz.* ТэлесA и4хъ въ ми1рэ погребє1на 
бhша,* ґ и3менA и4хъ живyтъ въ р0ды.* Премyдрость и4хъ 
повёдzтъ лю1діе,* и3 похвалY и4хъ и3сповёсть цRковь. 

Премyдрости соломHновы чтeніе. [ГлавA G.] 

Првdныхъ дyшы въ руц¨ б9іей,* и3 не прик0снетсz 
и4хъ мyка.* Непщевaни бhша во nчесёхъ безyмныхъ 
ўмрeти,* и3 вмэни1сz њѕлоблeніе и3сх0дъ и4хъ.* И# є4же t 
нaсъ шeствіе сокрушeніе,* nни1 же сyть въ ми1рэ.* И$бо 
пред8 лицeмъ человёческимъ ѓще и3 мyку пріи1мутъ,* 
ўповaніе и4хъ безсмeртіz и3сп0лнено.* И# вмaлэ накaзани 
бhвше, вели1кими бlгодётельствовани бyдутъ,* ћкw бGъ 
и3скуси2 |, и3 њбрёте и5хъ достHйны себ¨.* Ћкw злaто въ 
горни1лэ и3скуси2 и5хъ,* и3 ћкw всепл0діе жeртвенное пріsтъ 
|.* И# во врeмz посэщeніz и4хъ возсіsютъ,* и3 ћкw и4скры 
по стeблію потекyтъ.* Сyдzтъ kзhкwмъ, и3 њбладaютъ 
людьми2,* и3 воцRи1тсz гDь въ ни1хъ во вёки.* Надёющіисz 
нaнь разумёютъ и4стину,* и3 вёрніи въ любви2 пребyдутъ 
є3мY9* ћкw бlгодaть и3 млcть въ прпdбныхъ є3гw2,* и3 
посэщeніе во и3збрaнныхъ є3гw2. 

На літjи стіхи1ра прaздника и3 с™hхъ стіхи6ры, глaсъ }9 
Срaдуйтесz съ нaми, вси2 ли1цы с™hхъ* и3 вс• 

ѓгGльскаz чинонач†ліz,* дух0внэ совокyпльшесz,* 
пріи1демъ и3 воспои1мъ бlгодaрную пёснь хrтY бGу9* сe бо 
безчи1сленный с0нмъ ср0дникwвъ нaшихъ* предстои1тъ цRю2 
слaвы* и3 молeбнэ ходaтайствуетъ њ нaсъ.* сjи сyть 

столпи2 и3 красотA вёры правослaвныz:* сjи ўчє1ніи, и3 
дёлы, и3 кровeй и3злі•ніи* цRковь б9ію прослaвиша:* сjи t 
всёхъ предBлъ земли2 нaшеz возсіsша,* и3 вёру 
правослaвную въ нeй* чудесы2 и3 знaмєніи ўтверди1ша,* и3 
во и3ны6z страны6 пронес0ша,* ґпcльски ревнyюще:* и3нjи же 
пусты6ни и3 грaды земли2 брsнскіz nби1тельми с™hми 
ўкраси1ша,* ѓгGльское житіE показyюще:* мн0зи руг†ніи, и3 
рaнами, и3 лю1тою смeртію* t сынHвъ вёка сегw2 
и3скуси1шасz,* мн0зи же и3 и3нёми ви1ды,* во всsцэмъ 
чи1нэ подвизaвшесz,* нaмъ терпёніz и3 ѕлострадaніz 
џбразъ подaша,* и3 вси2 вкyпэ м0лzтъ нhнэ гDа* t 
бёдъ и3збaвитисz nтeчеству нaшему* и3 всBмъ нaмъ 
сп7сти1сz. 

Глaсъ №. 
Под0бенъ9 Q ди1вное чyдо9 

Q ди1вное чyдо!* и3ст0чницы бlгочeстіz* въ 
предёлэхъ брsнскихъ kвлsютсz* и3 путеводи1теліе къ 
нб7си2 с™jи срHдницы нaмъ бывaютъ.* весели1сz, землE 
брsнскаz,* си1хъ nтeчество земн0е.* возопіи1мъ, вёрніи,* 
таковы6z и3мyще въ бэдaхъ застyпники9* бlжeнніи и3 
с™jи,* бGа не престaйте њ нaсъ моли1ти,* подаю1щаго 
вaми земли2 нaшей вeлію млcть. 

Слaва, с™hхъ, глaсъ ѕ7. 
Под0бенъ9 ВсE tл0жше9 

Q к0ль красно2 собрaніе вaше,* ли1че с™оизбрaнный,* 
дрyзи хrтHви,* бGа рачи1тельніи ўгHдницы,* с™jи вси2, въ 
земли2 брsнской просіsвшіи,* знaеміи кyпнw и3 
без8имeнніи,* пріиди1те и3 стaните посред¨ нaсъ неви1димw,* 
предначинaюще торжество2 и3 пёніе* и3 сподоблsюще дарHвъ 

невещeственныхъ* вaшъ прaздникъ совершaющихъ 
свэтолёпнw. 

И# нhнэ, прaздника. 
На стіх0внэ стіхи6ры с™hхъ, глaсъ є7. 

Под0бенъ9 Рaдуйсz9 

Рaдуйсz, землE брsнскаz,* ±же дрeвле б¨ невёрна,* 
нhнэ же вёрою правослaвною сіsющаz,* пр0повэдію 
с™aгw кyкши со ўченик0мъ є3гw2 нjкwномъ 
просвэщeннаz,* тёхъ пaмzть ўсeрднw сохранsй,* ч†да 
тво• подвизaющи* подражaти вёрэ и4хъ,* въ 
мудров†ніz же стр†нна и3 лHжна не ўклонsтисz,* но 
бlгодaтію ўтверждaти сердцA. 

Стjхъ9 ГDи, гDь нaшъ,* ћкw чyдно и4мz твоE по всeй земли2. 

Рaдуйсz, землE брsнскаz,* грaжданы нбcнагw цrтва 
воспитaвшаz* и3 совершє1нныz мyжы гDеви показaвшаz,* 
и5же свэти6ла душaмъ нaшымъ kви1шасz,* ћкw ўчє1ніи, 
дёлы и3 чудeсъ зарeю просіsша.* си1хъ дHблести съ люб0вію 
прославлsюще,* поревнyимъ добродётелємъ и4хъ,* 
молsщесz прилёжнw ко гDу* даровaти нaмъ вeлію млcть. 

Стjхъ9 С™ы6мъ, и5же сyть на земли2 є3гw2,* ўдиви2 гDь вс• 
хотBніz своS въ ни1хъ. 

Пріиди1те, нбcніи предстaтеліе нaши къ нaмъ,* вaшегw 
трeбующымъ млcтивагw посэщeніz* и3 сердцA н†ша 
рaдости и3сп0лните* вaшими къ бGу мlтвами,* чудeсъ 
и3ст0чницы,* любвE nргaни бlгозвyчніи,* добродётельми 
ўкрaшенніи.* q соб0ре с™hй* и3 п0лче бжcтвенный,* земли2 
брsнскіz ўтверждeніе* вы2 є3стE вои1стинну. 

Слaва, с™hхъ, глaсъ в7. 
Под0бенъ9 Кjими похвaльными9 

Кjими похвaльными вэнцы6 ўвэнчaемъ застyпники 
нaшz;* пrт0лу б9ію нhнэ предстоsщыz* и3 чи1стэ тёхъ 
лю1бzщихъ дух0внw посэщaющыz,* всёхъ ск0рбныхъ 
ўтёшитєли* и3 сyщихъ въ бэдaхъ прибёжище,* земли2 
брsнскіz храни1тєли,* вёры и4стинныz въ нeй 
ўтверждeніе,* правослaвіz поб0рники,* и4хже рaди 
возношeніе врагHвъ нaшихъ хrт0съ низложи2,* и3мёzй 
вeлію млcть. 

И# нhнэ, прaздника. 
На бlгословeніи хлёбwвъ тропaрь с™hхъ, двaжды, и3 

прaздника, є3ди1ножды. 
Тропaрь с™hхъ, глaсъ д79 

Днeсь рaдостнw ликyетъ землS брsнскаz,* 
прославлsющи ч†да сво•, бGу ўгоди6вшаz,* с™и1тєли и3 
їерє1и,* прпdбныz nтцы2 и3 мaтєри,* бlговBрныz кн•зи и3 
кнzги6ни,* м§нки и3 и3сповёдники,* къ ни6мже съ люб0вію 
возопіи1мъ9* q соб0ре с™hй и3 п0лче бжcтвенный,* земли2 
нaшеz ўтверждeніе вы2 є3стE вои1стинну. 

На ќтрени. 
На БGъ гDь9 тропaрь прaздника, двaжды. Слaва, с™hхъ. И# 

нhнэ, прaздника. 
По №-мъ стіхосл0віи сэдaленъ с™hхъ, глaсъ в79 

Къ млcти и3ст0чнику, гDу ї}су, молeніе тeплое 
принеси1те, прехвaльніи,* њ земли2 брsнской молsщесz,* и3 
t бёдъ и3збaвите нaсъ,* ск0рое поможeніе подаю1ще. 

Слaва, и3 нhнэ, прaздника. 
По в7-мъ стіхосл0віи сэдaленъ с™hхъ, глaсъ ѕ79 

Днeсь нб7сA рaдуютсz и3 землS брsнскаz весели1тсz,* 
пaмzть с™hхъ твои1хъ, гDи, прaзднующе,* тёхъ 
мlтвами поми1луй нaсъ. 

Слaва, и3 нhнэ, прaздника. 
Величaніе9 

Величaемъ вaсъ,* вси2 с™jи, въ земли2 брsнской 
просіsвшіи,* и3 чти1мъ с™yю пaмzть вaшу,* вh бо 
м0лите за нaсъ* хrтA бGа нaшего. 

И$но величaніе9 
Ўбlжaемъ вaсъ,* чудотв0рцы нaши слaвніи,* зeмлю 

брsнскую добродётельми вaшими њзари1вшіи* и3 нaмъ 
џбразъ сп7сeніz* свэтоzвлeннw показaвшіи. 

Pал0мъ и3збрaнный9 
№-й ли1къ9 Воскли1кните гDеви, всS землS, п0йте же 

и4мени є3гw2, дади1те слaву хвал¨ є3гw2. 
в7-й ли1къ9 Р0дъ и3 р0дъ восхвaлzтъ дэлA тво•, и3 

си1лу твою2 возвэстsтъ. 
№-й ли1къ9 Ћкw бlговоли1тъ гDь въ лю1дехъ свои1хъ, и3 

вознесeтъ крHткіz во сп7сeніе. 
в7-й ли1къ9 Сeй р0дъ и4щущихъ гDа, и4щущихъ лицE бGа 

їaкwвлz. 
№-й ли1къ9 Мнё же ѕэлw2 чeстни бhша дрyзи твои2, 

б9е, ѕэлw2 ўтверди1шасz владhчєствіz и4хъ. 
в7-й ли1къ9 И#зочтY и5хъ, и3 пaче пескA ўмн0жатсz. 
№-й ли1къ9 П0йте бGу нaшему, ћкw цRь всеS земли2 

бGъ, п0йте разyмнw. 
в7-й ли1къ9 И# и3сп0лнитсz слaвы є3гw2 всS землS, бyди, 

бyди. 

По полyелeи сэдaленъ, глaсъ G9 

Рaдостію совершaюще днeсь свётлое торжество2,* 
восхвaлимъ ўг0дники б9іz, зeмлю брsнскую є3ђльскимъ 
бlговёстіемъ њгласи1вшыz,* тjи бо ћкоже дрeвле 
прakтцємъ нaшымъ, тaкw и3 нaмъ взывaютъ нhнэ9* 
пріиди1те, њбрэт0хомъ сп7са дyшъ нaшихъ. 

Слaва, и3 нhнэ, прaздника. 
Степє1нна, №-й ґнтіфHнъ д7-гw глaса.  

Прокjменъ, глaсъ д79 Рaдуйтесz, првdніи, њ гDэ,* 
пр†вымъ подобaетъ похвалA.  

Стjхъ9 Бyди, гDи, млcть твоS на нaсъ, ћкоже 
ўповaхомъ на тS.  

Всsкое дыхaніе: Е#ђліе t матfeа, зачaло ‹. 
По н7-мъ lалм¨ стіхи1ра, глaсъ ѕ7. 

Под0бенъ9 Tчazннаz9 

[Творeніе с™и1телz ґfанaсіа, є3пcкпа ковр0вскагw:] 

Tчazни є3смы2* житіS рaди* и3 не и4мамы нрaва 
добродётельна,* ћкw мЂро, прин0симъ ти2, гDи,* мlтвы 
с™hхъ срHдникwвъ нaшихъ.* не tвeржи рyсь и3здрeвле 
с™yю,* нhнэ же грэхHвъ нaшихъ рaди лю1тэ 
стрaждущую.* не прeзри слeзы вёрныхъ сынHвъ,* колёнъ 
свои1хъ пред8 ваaломъ не преклонsвшихъ* и3 и5хже не 
порази1лъ є3си2, согрэшaющихъ.* пріими2 нaсъ кaющихсz, 
б9е,* с™hхъ твои1хъ мольбaми. 

КанHнъ прaздника, глaсъ }. И# с™hхъ канHнъ, є3гHже краегранeсіе9 
Застyпники земли2 брsнскіz вёрою чти1мъ. Глaсъ д7. 

Пёснь №. 
Їрм0съ9 М0рz чермнyю пучи1ну* невлaжными стопaми,* дрeвній 

пэшешeствовавъ ї}ль,* кrтоkбрaзныма мwyсeовыма рукaма,* 
ґмали1кову си1лу въ пустhни побэди1лъ є4сть. 

Земли2 брsнскіz прозzбє1ніz, цRковію правослaвною 
воспит†нныz,* во бlгочeстіи просіsвшыz бжcтвєнныz 
nтцы2 и3 мaтєри нaшz* въ пёснехъ дух0вныхъ соглaснw 
воспои1мъ. 

Сщ7енном§нка кyкшу со ўченик0мъ є3гw2 нjкwномъ 
восхвaлимъ,* зeмлю брsнскую пр0повэдію є3ђліа 
просвэти1вшыz* и3 нhнэ кyпнw с™ёй трbцэ 
предстоsщыz. 

Слaву кнzжeніz и3 nтeчество хrтA рaди њстaвивъ,* 
прпdбне џтче нaшъ нік0ло, свzт0ша и3менyемый,* вёчное 
цrтво и3 слaву на нб7си2 пріsлъ є3си2,* и3дёже ликyz, 
поминaй вёрою чтyщихъ тS. 

БGор0диченъ9 Ты2 є3си2, бцdе, nрyжіе нaше и3 стэнA, и3 
с™ёй руси2 застyпница,* къ теб¨ нhнэ прибэгaемъ, тS 
на мlтву призывaемъ,* да и3збaвиши нaсъ t врагHвъ 
нaшихъ. 

Пёснь G. 
Їрм0съ9 Весели1тсz њ теб¨ цRковь твоS, хrтE, зовyщи9* ты2 

моS крёпость, гDи,* и3 прибёжище, и3 ўтверждeніе. 
Ўбjйцъ жестосeрдыхъ, неѕл0бивw м{ки претерпёвъ,* 

побэди1тель kви1лсz є3си2, кнsже и4горю,* тёмже бlгодaть 
стzжaлъ є3си2 t междоус0бныz брaни и3збавлsти. 

Пріиди1те, воспои1мъ м§нка міхаи1ла, кнsзz 
черни1говскаго,* съ болsриномъ вёрнымъ fе0дwромъ,* 
и3сповёданіz вэнцы6 ўкраси1вшихсz. 

Нбcное цrтво воспріи1мъ трудaми и3 мlтвами,* 
fе0дwре, кнsже смолeнскій,* nрyжіемъ мlтвъ твои1хъ и3 
нhнэ nтeчество нaше њхранsй. 

БGор0диченъ9 И$мамы џбразъ тв0й, бlгaz nдиги1тріе, 
въ чyбковичахъ сіsющій,* знaменіе млcти твоеS и3 въ 
ск0рбехъ ўтэшeніе,* и3 чудeсъ и3ст0чникъ, пречcтаz. 

Кондaкъ и3 јкосъ прaздника. 
Сэдaленъ с™hхъ, глaсъ з79 

Нощнёй тьм¨ њгустэвaющей, ўмножaетсz 
ѕвёздное блистaніе,* и3 къ томY џчи заблyждшихъ 
рaдостнw возв0дzтсz.* тaкw и3 ўмн0жившейсz на 
земли2 тьм¨ грэх0внэй,* возведeмъ гор¨ џчи нaши, 
брaтіе,* и3 сіsніе дух0вныхъ ѕвёздъ, зeмлю нaшу 
њзарsющихъ, ўзрёвше,* къ нбcному nтeчеству 
потщи1мсz,* є3гHже да не лиши1тъ гDь нaсъ грёшныхъ, 
мlтвами с™hхъ свои1хъ. 

Слaва, и3 нhнэ, прaздника. 
Пёснь д7. 

Їрм0съ9 Вознесeна тS ви1дэвши цRковь на кrт¨,* сlнце првdное,* 
стA въ чи1нэ своeмъ,* дост0йнw взывaющи9* слaва си1лэ твоeй, гDи. 

Кjими словесы2 прослaвимъ кн•зи бlговBрныz, и5же 
бlгочeстіемъ и3 вёрою просіsвше, зeмлю брsнскую д0брэ 
ўпрaвиша и3 nби1тельми и4ноческими ўкраси1ша. 

И#зшeлъ є3си2, ћкw в0инъ хrт0въ, на враги2 
неви6димыz, прпdбне кнsже nлeже,* и3 во nби1тели, тоб0ю 
создaннэй, д0брэ подвизaвсz,* нaмъ м0щи тво• с™ы6z 
њстaвилъ є3си2. 

ЅвэздY сyждальскую, t черни1гова возсіsвшую,* 
невёсту хrт0ву, и4нокинzмъ настaвницу,* є3vфросЂнію 
прпdбную люб0вію да ўбlжи1мъ. 

БGор0диченъ9 Е#гдA њбыд0ша грaдъ брsнскъ 
супостaты,* тогдA бlгодaтію свёнскагw твоегw2 џбраза, 

пречcтаz, тёхъ вспsть њбрати1ла є3си2* и3 мнHгаz и4на 
чудесA t їкHны своеS kви1ла є3си2. 

Пёснь є7. 
Їрм0съ9 Ты2, гDи м0й,* свётъ въ мjръ пришeлъ є3си2,* свётъ 

с™hй, њбращazй и3з8 мрaчна невёдэніz* вёрою воспэвaющыz тS. 

Моли2 бGа њ нaсъ, с™и1телю fеогнHсте, моск0вскій 
чудотв0рче,* мyдрость со бlгочeстіемъ въ житіи2 
сочетaвый и3 бlгословeніе своE земли2 брsнской даровaвый. 

ЛюбвE и3 смирeніz сокр0вище,* п0двигwвъ и4ноческихъ 
зерцaло,* прaвило вёры и3 бlгочeстіz kви1лсz є3си2, 
с™и1телю fеод0сіе черни1говскій,* тёмже бGъ тS ди1внымъ 
нетлёніемъ и3 чудесы2 мощeй твои1хъ прослaви. 

Їwaнна, с™и1телz тоб0льскагw, ўсeрднw воспои1мъ,* 
т0й бо t свёнскіz nби1тели и3зшeдъ,* сиби1рскіz страны2 
свэти1льникъ kви1сz* и3 ґпcльскою рeвностію и3 млcрдіемъ къ 
стрaждущымъ прослaвисz. 

БGор0диченъ9 Балhкинскою и3 м0лченскою, и3 ч0лнскою 
їкHнами твои1ми предёлы бр•нскіz њсщ7aеши, пречcтаz,* 
и3 п0мощь неwскyдную притекaющымъ къ ни6мъ при1снw 
и3сточaеши. 

Пёснь ѕ7. 
Їрм0съ9 Пожрy ти со глaсомъ хвалeніz, гDи,* цRковь вопіeтъ 

ти2,* t бэс0вскіz кр0ве њчи1щшисz,* рaди млcти t рeбръ твои1хъ* 
и3стeкшею кр0вію. 

Рaтниче дерзновeнный брaни кулик0вскіz,* и3гyмена 
земли2 рyсскіz послyшниче смирeнный,* ґлеxaндре пересвёте, 
страдaльче мyжественный,* брsнскую зeмлю, nтeчество 
твоE, заступaй. 

Ћкw свэти1льникъ ди1вный въ дeбри брsнской 
kви1лсz є3си2, прпdбне полyкaрпе,* мудровaніе бо и3 слaву 
мірскyю презрёвъ,* бжcтвєннымъ зaповэдемъ нелёностнэ 
послёдовалъ є3си2. 

Несумнённw вс• кр†снаz мjра сегw2 њстaвилъ є3си2, 
прпdбне полyкaрпе,* пощeніемъ и3 слезaми, мlтвами и3 
пёсньми ўстремлszсz къ бGу,* и3 nби1тель и4ноческую во 
и4мz сп7са нaшегw во грaдэ брsнскэ создaлъ є3си2. 

БGор0диченъ9 Спорyчнице грёшныхъ, всепётаz вLчце,* 
їкHну твою2 въ џдриной nби1тели чудесы2 прослaвившаz,* 
ћкw м™и б9іz, ўмоли2 твои1ми мlтвами и3збaвителz 
всёхъ,* да сп7сeтъ дyшы нaшz. 

Кондaкъ, глaсъ в79 
Заст{пницы тeпліи брsнскіz земли2,* с™jи срHдницы 

нaши,* кyпнw съ прес™0ю бцdею и3 всёми с™hми* пrт0лу 
б9ію нhнэ предстоsще,* мlтвами вaшими правослaвіе 
ўтверди1те,* є4рєси и3 раск0лы разори1те,* nтeчеству 
нaшему ми1ръ* и3 душaмъ нaшымъ полє1знаz и3спроси1те. 

Јкосъ9 
Е#дeмскагw раS древесA доброплHднаz и3 кр†снаz 

kви1шасz, с™jи,* цвёты бlговHнныz ўчeній и3 плоды2 
дёлъ творsщіи,* t ни1хже дyшы нaшz питaютсz и3 
глaдъ нaшъ дух0вный ўтолsетсz,* пріиди1те u5бо, 
притецeмъ под8 сёнь и4хъ и3 ўбlжи1мъ,* ћкw земли2 
брsнскіz tрaду и3 ўкрашeніе, џбразъ житіS и3 
начертaніе,* и3 къ ни1мъ съ люб0вію возопіи1мъ9* q 
бlжeнніи срHдницы нaши,* мlтвами вaшими правослaвіе 
ўтверди1те,* є4рєси и3 раск0лы разори1те,* nтeчеству 
нaшему ми1ръ* и3 душaмъ нaшымъ полє1знаz и3спроси1те. 

Пёснь з7. 
Їрм0съ9 Въ пещи2 ґвраaмстіи џтроцы персjдстэй,* люб0вію 

бlгочeстіz пaче,* нeжели плaменемъ њпалsеми взывaху9* бlгословeнъ 
є3си2 въ хрaмэ слaвы твоеS, гDи. 

Кrти1телю їwaнну рeвностію ўпод0билсz є3си2, 
fе0дwре прпdбне,* t ю4ности бGу ўгоди1въ и3 скHрби є3гw2 
рaди претерпёвъ,* nби1тели площaнскіz воспитaніе и3 
санаxaрскагw вертогрaда и4ноческагw похвало2,* моли2 
сп7сти1сz нaмъ. 

И$мамы прпdбныхъ васілjска сиби1рскаго и3 ўченикA є3гw2 
зwсjму верх0вскаго,* въ брsнскихъ дeбрехъ начaло 
п0двигwвъ положи1вшихъ,* ћкw џбразъ послушaніz и3 
пустыннолю1біz,* и3 њ сп7сeніи бли1жнихъ попечeніz. 

Kви1стесz нар0да б9іz печ†льницы д0бліи,* прпdбніи 
стaрцы џптинстіи львE, макaріе и3 мwmсeе,* въ 
nби1телехъ брsнскихъ подвизaвшіисz,* и3 нaсъ на пyть 
покаsніz, смирeніz и3 терпёніz настaвите. 

БGор0диченъ9 ВLчце бцdе,* цэльбон0сною твоeю їкHною, 
троерyчицею и3менyемою,* пyстынь бэлоберeжскую 
ўкраси1вшаz,* простри2 всем0щную твою2 рyку на п0мощь 
правослaвнw тS величaющымъ. 

Пёснь }. 
Їрм0съ9 Рyцэ распростeръ даніи1лъ,* львHвъ зі•ніz въ р0вэ 

затчE9* џгненную же си1лу ўгаси1ша,* добродётелію препоsсавшесz,* 
бlгочeстіz рачи1тєли џтроцы, взывaюще9* бlгослови1те, вс• дэлA 
гDнz, гDа. 

Е#г0же носи1лъ є3си2 въ сeрдцэ твоeмъ, сл0ва хrтA 
бGа,* моли2 за ны2, с™и1телю їгнaтіе бGомyдре,* 
правослaвіz поб0рниче, покаsніz и3 мlтвы настaвниче,* 
ґрхіерeєвъ ўкрашeніе и3 монaшествующихъ похвало2. 

Рaдуйтесz, сщ7енном§нцы слaвніи ґлеxaндре, їwaнне, 
митрофaне, ґлеxjе и3 корни1ліе, во дни6 гонeній безб0жныхъ 
вёру соблю1дшіи и3 дaже до кр0ве хrтA рaди пострадaвшіи. 

Ґрхіп†стыри земли2 nрл0вскіz, м§нческою кр0вію 
ўкрaшєнныz, соглaснw воспои1мъ9* серафjма 
митрополjта, прославлeнію сар0вскагw чудотв0рца 
послужи1вшаго,* и3 другaгw серафjма добропобёднаго,* и3 
д0блzго макaріа. 

БGор0диченъ9 Ю$же воспэвaютъ ѓгGли, прослaвимъ нhнэ 
застyпницу ўсeрдную,* їкHну свою2 nби1тели площaнской и3 
всeй земли2 брsнской въ покр0въ и3 њграждeніе даровaвшую. 

Пёснь f7. 
Їрм0съ9 Кaмень нерукосёчный* t несэк0мыz горы2 тебє2, дв7о,* 

краеуг0льный tсэчeсz, хrт0съ,* совокупи1вый разсто•щаzсz 
є3стєствA.* тёмъ веселsщесz, тS, бцdе, величaемъ. 

Чтcны6z їерaрхи, стародyба слaву,* дамаскинA 
рeвностнаго, за хrтA смeрть пріeмшаго,* и3 кр0ткаго 
ніколaа, въ казaхской земли2 и3сповёдническій пyть 
скончaвшаго,* мlтвенники њ нaсъ ко сп7су прив0димъ. 

Твeрдw правослaвную вёру ћкw щи1тъ держaще, с™jи 
стrтотeрпцы земли2 брsнскіz,* ѕл0бу лю1тыхъ 
tстyпникwвъ и3 безб0жныхъ нaглое неи1стовство 
препобэди1ли є3стE* и3 нaмъ џбразъ терпёніz и3 
ѕлострадaніz kви1ли є3стE. 

И#меновaнніи и3 безымeнніи, kвлeнніи и3 неzвлeнніи, 
с™jи срHдницы нaши,* слaву мн0гу t бGа пріи1мшіи,* 
ўтверждeніе въ правослaвіи и3 ми1ръ nтeчеству нaшему 
и3спроси1те* и3 сп7сeніе душaмъ нaшымъ. 

БGор0диченъ9 М™и б9іz пречcтаz,* грaды и3 вє1си земли2 
брsнскіz чтcнaгw ли1ка твоегw2 и3з8wбражє1ніи млcтивнw 
њбогати1вшаz,* бlгодарeніе нaше пріими2* и3 t всsкагw 
ѕлA покрhй nтeчество нaше. 

Свэти1ленъ с™hхъ9 

Въ пёснехъ восхвaлимъ свэти6ла незаходи6маz 
брsнскіz земли2,* таи1нники бжcтвеннагw сл0ва,* хrтA 
слaвzще, си1хъ просвэти1вшаго и3 возлюби1вшаго,* и3 
пом0щники нaмъ въ ск0рбехъ даровaвшаго. 

Слaва, и3 нhнэ, прaздника. 
На хвали1техъ стіхи6ры прaздника, и3 с™hхъ стіхи6ры, глaсъ д7. 

Под0бенъ9 Дaлъ є3си2 знaменіе9 

Дaлъ є3си2 знaменіе* с™ы6мъ, боsщымсz тебE, гDи,* 
кrтъ тв0й чтcнhй,* и4мже тjи, посрами1вше нач†ла и3 
вл†сти тьмы2,* на брsнской земли2 правослaвіе 
ўтверди1ша.* тёмже твоE чlвэколю1бное смотрeніе 
слaвимъ,* ї}се всеси1льне,* сп7се дyшъ нaшихъ. 

Дaлъ є3си2 нaмъ, ћкw џбразъ мyжества и3 терпёніz,* 
с™ы6z вс• земли2 нaшеz,* бlгоугоди1вшыz теб¨, гDи,* 
бlг‡z и3 вBрныz рабы6 тво•,* и4хже слезaми, пHдвиги и3 
пHты,* кровьми2 и3 ўчє1ніи* nтeчество нaше ўтверди1сz.* 
тёхъ мlтвами,* ї}се всеси1льне,* сп7си2 дyшы нaшz. 

T бжcтвенныz бlгодaти подви1гшесz,* чтcны6z 
nтцы2 нaшz* сынолёпнw да восхвaлимъ,* тjи бо 
безстрaстіемъ души2 и3 ўмA чистот0ю,* нрaвомъ 
кр0ткимъ и3 бlгочeстіемъ* дaже до кр0ве и3 смeрти 
мучи1телємъ противостaша* и3 хrтY присв0ишасz,* сп7су 
дyшъ нaшихъ. 

Слaва, с™hхъ, глaсъ }. 
Под0бенъ9 Q преслaвнагw чудесE9 

Бlгодaрнымъ сeрдцемъ и3 ўсты2* хвaлимъ тS, 
многомлcтиве гDи,* ди1венъ бо kви1лсz є3си2 во с™hхъ 
твои1хъ,* въ земли2 брsнской бGоуг0днэ подвизaвшихсz,* 
и4хже предстaтєли нaмъ даровaлъ є3си2* и3 въ нyждахъ 
застyпники.* тёмъ нhнэ совершaюще пaмzть и4хъ,* 
покланsемсz держaвэ твоeй, пою1ще9* трbце с™az, слaва 
теб¨! 

И# нhнэ, прaздника. 
Славосл0віе вели1кое. И# tпyстъ. 

На літургjи.  

Бlжє1нна t канHна прaздника, пёснь }­z, на д7, и3 с™hхъ, на 

д7.  

Прокjменъ, глaсъ д79 С™ы6мъ, и4же сyть на земли2 є3гw2,* 
ўдиви2 гDь вс• хотBніz сво• въ ни1хъ.  

Стjхъ9 Сохрани1 мz, гDи, ћкw на тS ўповaхъ.  
Ґп0столъ ко є3врeємъ, зачaло ™л.  

Ґллилyіа, глaсъ д79 Б9е, ўши1ма нaшима ўслhшахомъ, 
и3 nтцы2 нaши возвэсти1ша нaмъ.  

Стjхъ9 Сп7слъ є3си2 нaсъ t стужaющихъ нaмъ, и3 
ненави1дzщихъ нaсъ посрами1лъ є3си2.  

Е#ђліе t матfeа, зачaло №i.  

Причaстенъ9 Бlговоли1тъ гDь въ лю1дехъ свои1хъ, и3 
вознесeтъ крHткіz во сп7сeніе. 

Мlтва. 
Q всебlжeнніи и3 бGомyдріи ўгHдницы б9іи, 

пHдвиги свои1ми зeмлю брsнскую њс™и1вшіи и3 тэлесA 

сво•, ћкw сёмена вёры, въ нeй њстaвльшіи, душaми же 
свои1ми пrт0лу б9ію предстоsщіи и3 непрестaннw њ нeй 
молsщіисz! 

СE нhнэ, въ дeнь џбщагw вaшегw торжествa, мы 
грёшніи, земнjи срHдницы вaши, дерзaемъ приноси1ти 
вaмъ сіE хвалeбное пёніе. Величaемъ вaшz вели6кіz 
п0двиги, дух0вніи в0ини хrтHви, терпёніемъ и3 
мyжествомъ до концA врагA низложи1вшіи и3 нaсъ t 
прeлести и3 к0зней є3гw2 и3збавлsющіи. Ўбlжaемъ вaше 
с™0е житіE, свэти1льницы бжcтвенніи, свётомъ вёры и3 
добродётелей свэтsщіисz и3 нaшz ўмы2 и3 сердцA 
бGомyдреннw њзарsющіи. Прославлsемъ в†ша вели6каz 
чудесA, цвёти рaйстіи, въ стран¨ нaшей прекрaснэ 
процвётшіи и3 ґрwм†ты даровaній и3 чудeсъ повсю1ду 
бlгоухaющіи. Восхвалsемъ вaшу бGоподражaтельную 
люб0вь, предстaтеліе нaши и3 покрови1теліе, и3 ўповaюще 
на п0мощь вaшу, припaдаемъ къ вaмъ и3 вопіeмъ9 
просвэти1теліе нaши! Споспэшествyйте лю1демъ брsнскіz 
земли2 завэщaнную вaми вёру правослaвную твeрдw 
содержaти, да сп7си1тельное сёмz, вaми всёzнное, не 
и3зсушeно бyдетъ зн0емъ невёріz, но дождeмъ бlгодaти 
б9іz напоeнное, пл0дъ и3з8kби1льный да принесeтъ. 

С™и1теліе хrтHви! Мlтвами вaшими ўтверди1те 
цRковь рyсскую, є4рєси, раск0лы и3 нестроє1ніz въ нeй 
потреби1те, расточє1нныz џвцы во є3ди1но собери1те и3 t 
всsкихъ волкHвъ, во nдeжди џвчей въ стaдо хrт0во 
входsщихъ, њгради1те. 

Прпdбніи nтцы2! Сохрани1те нaсъ t прeлестей мjра 
сегw2 лукaвагw, да tвeргшесz себE и3 взeмше кrтъ св0й, 
послёдуемъ хrтY, распинaюще пл0ть свою2 со страстьми2 и3 
похотьми2, носsще тzготы6 дрyгъ дрyга. 

Бlговёрніи кнsзіе! Воззри1те млcтивнw на земн0е 
nтeчество вaше и3 вс• нечє1стіz и3 соблaзны, въ нeмъ 
нhнэ сyщыz, nрyжіемъ мlтвъ вaшихъ потреби1те, да 
ћкоже дрeвле, тaкw и3 нhнэ и3 въ грzдyщее врeмz, 
прославлsетсz на с™ёй земли2 нaшей и4мz гDне. 

Стrтотeрпцы преслaвніи! Ўкрэпи1те нaсъ въ 
мyжественнэмъ стоsніи дaже до кр0ве за вёру 
правослaвную и3 nбы6чаи nтeчєскіz, да ни ск0рбь, ни 
тэснотA, ни гонє1ніz, ни глaдъ, ни наготA, ни бэдA, ни 
мeчь возм0гутъ нaсъ разлучи1ти t любвE б9іz, ћже њ 
хrт¨ ї}сэ, гDэ нaшемъ. 

БGом{дрыz жєны2, въ немощнёмъ є3стеств¨ п0двиги 
вє1ліz kви1вшыz! Моли1тесz, да дyхъ вaшеz любвE ко гDу 
и3 рeвность њ ўгождeніи є3мY и3 њ своeмъ и3 бли1жнzгw 
сп7сeніи не њскудёетъ въ нaсъ. 

Вси2 с™jи срHдницы нaши, t лётъ дрeвнихъ 
просіsвшіи и3 въ послBдніz дни6 подвизaвшіисz, kвлeнніи 
и3 неzвлeнніи, вёдоміи и3 невёдоміи! Посэти1те нaшу 
нeмощь и3 ўничижeніе и3 мlтвами вaшими и3спроси1те ў 
хrтA бGа нaшегw, да и3 мы2, безбёднw преплhвше пучи1ну 
житeйскую и3 невреди1мw соблю1дше сокр0вище правослaвныz 
вёры, пристaнища вёчнагw сп7сeніz дости1гнемъ и3 въ 
бlжeнныхъ nби1телехъ г0рнzгw nтeчества вкyпэ съ вaми 
и3 со всёми ўгоди1вшими є3мY t вёка с™hми 

водвори1мсz бlгодaтію и3 чlвэколю1біемъ сп7си1телz нaшегw 
гDа ї}са хrтA, є3мyже со превёчнымъ nц7eмъ и3 прес™hмъ 
д¦омъ подобaетъ непрестaнное славосл0віе и3 поклонeніе t 
всёхъ вёрныхъ во вёки вэкHвъ. Ґми1нь. 

